
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՕԳՈՍՏՈՍԻ 13-Ի N 1355-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արդարադատության նախարարություն
	17.01.2022թ.

	
	N 01/27.1/1307-2022

	   Նկատի ունենալով այն հանգամանքը, որ «Հայաստանի Հանրապետության կառավարության 2020 թվականի օգոստոսի 13-ի N 1355-Լ որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծն ուժի մեջ է մտնելու 2021 թվականի դեկտեմբերի 31-ից հետո, իսկ Հայաստանի Հանրապետության կառավարության 2020 թվականի օգոստոսի 13-ի N 1355-Լ որոշմամբ  որպես վերջնաժամկետ նախատեսված  է 2021 թվականի հունվարի 1-ից մինչև դեկտեմբերի 31-ը, այդ առումով նախագծում անհրաժեշտ է 2021 թվականի դեկտեմբերի 31-ից մինչև հիշյալ ակտն ուժի մեջ մտնելու ժամանակահատվածի համար սահմանել անցումային դրույթներ:   
	Ընդունվել է։

	2. Ֆինանսների նախարարություն
	27.12.2021թ.

	
	N 01/8-1/21237-2021

	[bookmark: _GoBack]     Նախագծով առաջարկվում է կորոնավիրուսի տնտեսական հետևանքների չեզոքացման 24-րդ միջոցառման շրջանակներում «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220820890 ծածկագրին դասվող կոնյակի սպիրտի 100 հազար (100 տոկոսանոց սպիրտի հաշվարկով) լիտրը գերազանցելուց հետո այլ խմբաքանակների իրացման համար տնտեսավարող սուբյեկտի կողմից վճարված՝ լրացուցիչ 100 դրամ պետական տուրքի չափով տնտեսավարողներին օժանդակության տրամադրումը երկարաձգել 1 տարով՝ մինչև 2022 թվականի դեկտեմբերի 31-ը: Համաձայն Նախագծի հիմնավորման՝ Նախագծի ընդունման դեպքում անհրաժեշտություն է առաջանալու այդ նպատակով պետական բյուջեից ՀՀ էկոնոմիկայի նախարարությանը հատկացնել շուրջ 1.2 մլրդ դրամ:
    Համաձայն Նախագծի հիմնավորման՝ կոնյակի սպիրտի արտահանումը խթանելու նպատակով ՀՀ կառավարության 13.08.2020թ. N 1355-Լ որոշմամբ (այսուհետ՝ Որոշում) տնտեսավարողներին 100 հազար (100 տոկոսանոց սպիրտի հաշվարկով) լիտրը գերազանցելուց հետո կոնյակի սպիրտների այլ խմբաքանակների իրացման իրավունքի ձեռք բերման համար վճարված լրացուցիչ 100 դրամ պետական տուրքերի չափով պետական օժանդակության տրամադրումը նախատեսվել է 2020 թվականի սեպտեմբերի 1-ից մինչև դեկտեմբերի 31-ը, այնուհետև օժանդակության տրամադրման ժամկետն երկարաձգվել է մինչև 2021 թվականի սեպտեմբերի 30-ը, որից հետո նկատի ունենալով, որ հայկական կոնյակի սպիրտի տարանցիկ փոխադրումների ժամանակ վրացական կողմից ստեղծվող խոչընդոտներով պայմանավորված արտահանման կանխատեսվող ցուցանիշն ապահովվել է շուրջ 50%-ի չափով՝ օժանդակության տրամադրման ժամկետը ևս մեկ անգամ երկարաձգվել է 3 ամսով՝ մինչև 2021 թվականի դեկտեմբերի 31-ը։ 
    Հարկ է նշել, որ համաձայն Որոշման հավելվածի 2-րդ կետի՝ օժանդակության նպատակն է տնտեսավարող սուբյեկտների համար ստեղծել ֆինանսական միջոցների ժամանակավոր հասանելիության հնարավորություն՝ պահանջարկի փոփոխվող պայմաններին արձագանքելու, արտաքին մարտահրավերներին դիմակայելու և բնականոն գործունեությունը շարունակելու համար, սակայն համաձայն Նախագծի հիմնավորման՝ 2019 թվականի համեմատությամբ 2020 և 2021 թվականներին կոնյակի սպիրտի իրացման, այդ թվում՝ արտահանման ծավալները զգալիորեն նվազել են: 
   Այդ կապակցությամբ, հաշվի առնելով, որ հիշատակված օժանդակության գործիքը ի սկզբանե մշակվել է կոնյակի սպիրտի արտահանումը խթանելու նպատակով, սակայն այնուամենայնիվ վերջինիս արտահանման ծավալները 2020 թվականին և 2021 թվականի 10 ամիսներին շարունակում են նվազ մնալ 2019 թվականի մակարդակից, հետևաբար հիմնավորման կարիք ունի՝ արդյո՞ք բազմակողմանիորեն ուսումնասիրվել են կոնյակի սպիրտի արտահանմանը խոչընդոտող այլ հնարավոր հանգամանքները և արդյո՞ք նշված օժանդակության գործիքի գործողության ժամկետի 1 տարով երկարաձգումն է այն լավագույն արդյունավետ տարբերակը, որն անհրաժեշտ է կոնյակի սպիրտի արտահանումը խթանելու համար:
   Բացի այդ, կոնյակի սպիրտի արտահանման հետ կապված տարեցտարի կրկնվող խնդիրները լուծելու համար կարևորում ենք համապատասխան տնտեսավարողների ասոցիացիաների ստեղծումը և կայացումը: Մեր կարծիքով Էկոնոմիկայի նախարարությունը կարող է էական դեր խաղալ այս և այլ ոլորտներում մասնագիտական ասոցիացիաների ստեղծման և կայացման գործում, ինչը թույլ կտա վերհանել ոլորտում առկա խնդիրները և դրանց լուծման գծով ձեռնարկել ավելի արդյունավետ միջոցներ:
    Միաժամանակ հայտնում ենք, որ վերը նշված նպատակով ՀՀ 2022 թվականի պետական բյուջեով միջոցներ նախատեսված չեն:
	Չի ընդունվել։
      Անհրաժեշտ է նկատի ունենալ, որ Կորոնավիրուսի տնտեսական հետևանքների չեզոքացման 24-րդ միջոցառման շրջանակներում «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220820890 ծածկագրին դասվող կոնյակի սպիրտի 100 հազար (100 տոկոսանոց սպիրտի հաշվարկով) լիտրը գերազանցելուց հետո այլ խմբաքանակների իրացման համար տնտեսավարող սուբյեկտի կողմից վճարված՝ լրացուցիչ 100 դրամ պետական տուրքի չափով տնտեսավարողներին օժանդակության տրամադրումը սկսվել է 2020 թվականի սեպտեմբեր ամսից։ 
    2020 թվականին կոնյակի սպիրտի արտահանման ծավալը կազմել է շուրջ 7.1 մլն լիտր (100 տոկոսանոց սպիրտի հաշվարկով), որից շուրջ 3.2 մլն լիտրը բաժին է ընկնում սեպտեմբեր-դեկտեմբեր ամիսներին։ Ստացվում է, որ մինչև օժանդակության տրամադրումը կոնյակի սպիրտի արտահանման միջին ամսական ծավալը կազմել է շուրջ 488.0 հազար լիտր, իսկ սեպտեմբեր-դեկտեմբեր ամիսներին՝ շուրջ 800.0 հազար լիտր։
   2021 թվականի արտահանման ցուցանիշների դիտարկումը ցույց է տալիս, որ հայկական կոնյակի սպիրտի տարանցիկ փոխադրումների ժամանակ վրացական կողմից ստեղծվող խոչընդոտներով պայմանավորված հունվար-սեպտեմբեր ամիսներին կոնյակի սպիրտի արտահանման միջին ամսական ծավալը կազմել է շուրջ 600.0 հազար լիտր, իսկ ՀՀ վարչապետի և ՀՀ էկոնոմիկայի նախարարի Վրաստան կատարված այցելությունների ընթացքում կայացած հանդիպումների ժամանակ վրացական կողմի հետ ձեռք բերված պայմանավորվածությունների արդյունքում առկա խոչընդոտների վերացումից հետո, հոկտեմբեր-նոյեմբեր ամիսներին արտահանման միջին ամսական ծավալը կազմել է շուրջ 1240.0 հազար լիտր։ Կատարված վերլուծությունը վկայում է այն մասին, որ տրամադրվող օժանդակությունն իր զգալի ազդեցությունն է ունեցել արտադրանքի ինքնարժեքի նվազեցման միջոցով իրացման շուկաներում ավելի մրցունակ գներով արտադրանք ներկայացնելու և արտահանման ծավալներն ավելացնելու վրա։  
   Միաժամանակ հայտնում եմ, որ ոլորտային ասոցիացիաներ ստեղծելու մասին առաջարկությունն ընդունելի է և այդ ուղղությամբ Էկոնոմիկայի նախարարության ու Հայաստանի խաղողագործության և գինեգործության հիմնադրամի կողմից կիրականացվի միջազգային փորձի ուսումնասիրություն և մասնավոր հատվածի հետ կկազմակերպվեն համապատասխան քննարկումներ։ Չնայած ոլորտային ասոցիացիաների բացակայությանն Էկոնոմիկայի նախարարությունը մասնավոր հատվածի հետ պարբերաբար կազմակերպում է հանդիպումներ ոլորտում առկա խնդիրները քննարկելու նպատակով։


	 3. Տարածքային կառավարման և ենթակառուցվածքների նախարարություն
	20.12.2021թ.

	    Նախագծի վերաբերյալ առաջարկություններ և դիտողություններ չկան։
	
	



